
Իրան. ուսումնասիրվել եւ կազմվել է Փախստականների փաստաթղթերով զբաղվող 

Իռլանդիայի կենտրոնի կողմից 2014թ. հոկտեմբերի 17-ին 

Q18731 –Տեղեկատվություն ծագման երկիր վերդարձած` այլ երկրում ապաստան 

հայցող անձանց նկատմամբ վերաբերմունքի առնչությամբ  

 

Ծագման երկրի եւ ապաստանի վերաբերյալ տեղեկատվության ուսումնասիրության 
եւ փաստաթղթավորման Ավստրիական կենտրոնի «Վերաբերմունքն Իրան 

վերադարձած ապաստան հայցող իրանցիների նկատմամբ, որոնց՝ այլ երկրում 

ապաստան ստանալու վերաբերյալ դիմումը մերժվել է» զեկույցում նշվում է. «Մի 

շարք աղբյուրներից ձեռք բերված տեղեկատվության վերաբերյալ Փախստականների 

հարցերով Շվեյցարական խորհուրդը ծագման երկիր վերադարձած  

փախստականների նկատմամբ իշխանությունների վերաբերմունքը նկարագրում է 

որպես «կամայական» եւ «անկանխատեսելի»: Մեջբերվում են իրանցի դատավորի 

խոսքերը /որի անունը չի նշվում/՝ համաձայն որի Իրան վերադարձող, այլ երկրում 

ապաստան հայցող անձանց հարցաքննում են՝ անկախ այն հանգամանքից տվյալ 

անձինք քաղաքականապես  ակտիվ են եղել Իրանում, թե այլ երկրում: Ըստ 

դատավորի նրանք մեղավոր են, եթե փորձել են ներգրավվել հակաիրանական 

«քարոզչության» մեջ եւ ձերբակալված են մնում մինչ դատավորի կողմից դատավճռի 

հրապարակումը: Այսպիսով, երկիր վերադարձող ապաստան հայցող անձինք մի 

քանի օրով ձերբակալվում են, մինչ ոստիկանությունը ստուգում  եւ պարզում է, որ 

նրանք քաղաքական որեւէ գործունեության մեջ ներգրավված չեն եղել, որից հետո 

նրանք ազատ են արձակվում:  Այնուամենայնիվ, եթե անձը քաղաքականապես 

ակտիվ է եղել, անկախ այն հանգամանքից Իրանում թե այլ երկրում, նա 

կհետապնդվի եւ կպատժվի (ՓՀՇԽ 18 դեկտեմբեր, 2011թ. կ. 6)»:  (Ծագման երկրի եւ 

ապաստանի վերաբերյալ տեղեկատվության ուսումնասիրության եւ 

փաստաթղթավորման Ավստրիական կենտրոն (ACCORD) (սեպտեմբեր 2013թ.) Իրան. 

ՏԿԿ ժողովածու) 

Համաձայն Ներգաղթի եւ փախստականների հարցերով Կանադայի խորհրդի                         

«Վերաբերմունքը՝ հակակառավարական ակտիվիստների նկատմամբ Իրան 

վերադառնալու դեպքում» վերնագրված պատասխանի`«Հետազոտությունների բաժնի 

հետ նամակագրությունում ՄԱԿ-ի Փախստականների հարցերով Գերագույն 

Հանձնակատարի ներկայացուցիչը  (ՄԱԿ ՓԳՀ)  նշել է, որ ՄԱԿ ՓԳՀ Թուրքիայի 

գրասենյակը տեղյակ է փաստացի քաղաքականապես ակտիվ կամ այդպիսին 

ենթադրվող անձանց մասին, որոնց ինքնությունը բացահայտվել է այնպիսի 

միջոցների օգնությամբ, ինչպիսիք են լուսանկարչական սքրինինգը կամ 

հարցաքննությունը, որոնք անցկացվում են լիազորված մարմինների կողմից 

ապաստան հայցող անձանց՝ այլ երկրից Թեհրանի օդանավակայան ժամանելուց 

հետո»: (17 հունվար, 2014թ.): 

Քաղաքական գիտությունների պրոֆեսորը նշել է, որ «Իրանի սահմաններից դուրս՝ 

այլ երկրներում հակակառավարական ակտիվ գործունեություն ծավալող անձինք 

դաժան վերաբերմունքի են արժանանում», երբ վերադառնում են Իրան (5 հունվար 

2014թ.)»: 

"Small Media" կազմակերպության տնօրենը նույնպես նշել է, որ «եթե լիազորված 

մարմինները տեղեկացված են տվյալ ակտիվիստի մասին, ապա հավանական է, որ 



երկիր վերադառնալու դեպքում տվյալ անձը ենթակա է հետապնդման (Small Media 14 

հունվար, 2014թ.)»: Տնօրենը նշել է վերջերս հայտնի երկու գործ՝ կապված 

հակառավարական գործունեությամբ զբաղվող ակտիվիստների հետ, որոնք 

վերադարձել էին Իրան եւ ձերբակալվել. մեկը՝  2013թ. դեկտեմբերին,  մյուսը՝ 2014թ. 

հունվարին: (Ներգաղթի եւ փախստականների հարցերով Կանադայի խորհուրդ (20 

դեկտեմբեր, 2014թ.) IRN104730.E Իրան. Իշխանությունների վերաբերմունքը 
հակակառավարական ակտիվիստների՝ ներառյալ Իրան վերադարձող անձանց 
նկատմամբ; կառավարության արտաքին վերահսկման հնարավորություններ  (2012-

2013թթ.)):  
Այնուհետեւ զեկույցում նշվում է. «Համաձայն "Small Media" կազմակերպության 

տնօրենի, եթե լիազոր մարմինները տեղեկացված չեն ակտիվիստի մասին, ապա 

դժվար է ասել, թե ինչ վերաբերմունքի կարժանանա տվյալ անձը (14 հունվար 2014թ.): 

Տնօրենը բացատրում է. «Ծագման երկիր վերադառնալու դեպքում անձին 

սպառնացող վտանգը կախված է վերջինիս՝ օնլայն եւ օֆլայն հասանելիությունից: 

Եթե լիազոր մարմինները բավավար տեղեկացված չեն տվյալ անձի մասին, ապա 

հավանական է, որ նրան վտանգ չի սպառնում, այնուամենայնիվ հնարավոր չէ ասել, 

որ տվյալ անձին վտանգ չի սպառնա, որովհետեւ հաճախ իշխանությունները 

բավական կամայական են գործում»: Երբեմն ոչ էական բնույթ կրող քաղաքական 

գործունեության համար Իրան վերադառնալիս ձերբակալվում եւ հետապնդվում են 

ակտիվիստներ, որոնք հմուտ չեն այդ հարցում եւ վերոնշյալ գործունեությամբ 

զբաղվել են առցանց՝ միեւնույն ժամանակ գտնվելով Իրանի սահմաններից դուրս  

(Small Media 14 հունվար 2014թ.) (տե՛ս նույն տեղում):   

Համաձայն "Amnesty International"ՀԿ-ի «Իրանի սահմաններից այն կողմ» զեկույցի` 
«Ապաստան հայցող անձանց, որոնց մերժել են ապաստանի տրամադրման հարցում, 

ձերբակալման վտանգ է սպառնում Իրան վերադառնալու դեպքում, մասնավորապես, 

եթե վերադարձը հարկադրված է, երբ իշխանությունները տեղյակ են,  որ վերջիններս 

այլ երկրում ապաստան ստանալու համար դիմում են ներկայացրել: 

Փախստականների հարցերով Շվեյցարական գործակալությունը ներկայացնում է 

դատավորի խոսքեր, որի անունը չի նշվում. «Վերադառնալու դեպքում ապաստան 

հայցող անձանց հանցաքննում են, արդյոք նրանք քաղաքականապես ակտիվիստներ 

են եղել Իրանում կամ այլ երկրում:  Եթե նրանք փորձել են հակաիրանական 

քարոզչություն իրականացնել, ապա մեղավոր են եւ մնում են ձերբակալված մինչ 

դատավորը որոշում է կայացնում: Վերջին տարիներին շատ մարդիկ փորձել են 

վարկաբեկել Իրանի հեղինակությունը, եւ հարկ է վերջ դնել դրան: Նման անձինք 

օժանդակում են ընդդիմադիր խմբերին եւ ակներեւ է, որ իրենք մեղավոր են: Ուստի 

երկիր վերադարձող անձինք կալանքի տակ են մնում մի քանի օր, մինչ 

ոստիկանությունը պարզում է, որ վերջիններս որեւէ քաղաքական գործունեության 

մեջ ներգրավված չեն եղել: Եթե ոստիկանությունն ապացուցում է, որ տվյալ անձն 

ակտիվ չի եղել եւ չի արել կամ ասել Իսլամական Հանրապետության 

հեղինակությունը վարկաբեկող որեւէ բան, ապա նա ազատ է արձակվում»: Եթե անձը 

քաղաքականապես ակտիվ է եղել Իրանում՝ մեկնելուց առաջ, կամ այլ երկրում, 

անհրաժեշտ է տվյալ անձին՝ իր գործողություններին համարժեք կերպով 

դատապարտել եւ պատժել: 



Այնուհետեւ սույն զեկույցում ներկայացվում է Գերագույն դատարանի նախկին 

դատավորի հոդվածը, որը հայտնվել է Իրանի կառավարության կողմից տպագրվող  

օրաթերթում  2011թ. փետրվարի 17-ին: Հղում անելով առկա օրենքներին, որոնք թույլ 

են տալիս Իրանի դատական համակարգին մեղադրանք ներկայացնել իրանցիների 

դեմ Իրանի սահմաններից դուրս գտնվելու ժամանակ Իրանի օրենքների ենթադրյալ 

խախտումների համար՝  հոդվածում նշվել է, որ ապաստան հայցող անձինք, որոնց 

մերժել են ապաստանի տրամադրման հարցում, կարող են 

հետապնդվել`հետապնդման համար փաստերի բացահայտման նպատակով:  

2011թ. ապրիլի 26-ին Kayhan թերթում, որը վերահսկվում է Գերագույն Առաջնորդի 

գրասենյակի կողմից, նշվել է, որ իրանցիները ապաստան են հայցում 

«ընդդիմությանը սատարելու  հիմնավորմամբ» ("Amnesty International" ՀԿ                             

(28 փետրվար 2012թ.) «Մեզ հրամայված է ոչնչացնել ձեզ: Լայնամաշտաբ 

հալածանքներ այլախոհերի նկատմամբ Իրանում» էջ. 56)  

Փախստականների վերաբերյալ որոշումների վերանայմամբ զբաղվող Ավստրալիայի 

դատարանի խորհրդատվական թերթիկում նշվում է. «Պարզ չէ,  արդյոք իրանական 

իշխանություննե՞րը, թե՞ ռազմականացված ուժերն են՝ հանդես գալով որպես 

իրավակարգ, վերագրում Իրան վերադարձող անձանց հակակառավարական կամ 

հակաիսլամական քաղաքական հայացքներ, պարզապես այն պատճառով, որ 

վերջիններս դիմել են այլ երկիր պաշտպանություն ստանալու նպատակով: Սակայն 

պարզ է, որ Ավստրալիայից կամ այլ երկրից Իրան վերադարձած անձանցից առնվազն 

մի քանիսը իշխանական մարմինների կողմից վատ վերաբերմունքի են արժանացել               

(վերահսկողություն, հարցաքննություն, ձերբակալություն): Համաձայն հավաստի 

զեկույցների՝ Կանադայից վերադարձած մի շարք անձանց ֆիզիկական վնաս է 

պատճառվել եւ միայն մեկ զեկույց կա, համաձայն որի երկիր վերադառնալուց հետո 

անձին ֆիզիկական վնաս է պատճառվել, որից հետո վերջինս մահացել է: 

Այնուամենայնիվ, պարզ չէ, արդյոք վատ վերաբերմունքի դրսեւորման այս 

օրինակները պայմանավորված են քաղաքական համոզմունքներով, որոնք 

իշխանությունները վերագրում են անձանց՝ այլ երկրում ապաստան հայցելու 

պատճառով: Հնարավոր է արեւմտյան երկրներ պաշտպանություն ստանալու 

նպատակով դիմած իրանցի քաղաքացիների անուններն ու տվյալները տրամադրվում  

են Իրանի դեսպանատներին, եւ ավելի ուշ փոխանցվում Իրանի լիազորված 

մարմիններին: Նաեւ հնարավոր է, որ այդ տվյալները հայտնի լինեն Թեհրանում 

Իմամ Խոմեինի՝ Իրան մուտք գործելու հիմնական միջազգային օդանավակայանում 

Իրանի Իմիգրացիոն հարցերով զբաղվող անվտանգության աշխատակիցներին»: 

(Փախստականների վերաբերյալ որոշումների վերանայմամբ զբաղվող Ավստրալիայի 

դատարան (19 օգոստոս, 2010թ.) Իրան-IRN37255 – Ապաստան հայցող անձինք – 

2009թ. բողոքի ցույցեր ընդդեմ ընտրությունների – Երկիր վերադարձող անձինք– 

Թեհրանի օդանավակայան –Ընթացակարգեր՝ երկիր ժամանելիս)  

 

Հղումներ 

"Amnesty International" ՀԿ(28 February 2012) Մեզ հրամայված է ոչնչացնել ձեզ: 

Լայնամաշտաբ հալածանքներ այլախոհերի նկատմամբ Իրանում 

http://www.amnesty.org/en/library/asset/MDE13/002/2012/en/2b228705-dfba-4408-a04b-

8ab887988881/mde130022012en.pdf   

http://www.amnesty.org/en/library/asset/MDE13/002/2012/en/2b228705-dfba-4408-a04b-8ab887988881/mde130022012en.pdf
http://www.amnesty.org/en/library/asset/MDE13/002/2012/en/2b228705-dfba-4408-a04b-8ab887988881/mde130022012en.pdf


(Դիտարկված է 16 հոկտեմբեր, 2014թ.)  

Փախստականների վերաբերյալ որոշումների վերանայմամբ զբաղվող Ավստրալիայի 

դատարան  (19 օգոստոս, 2010թ.) Իրան – IRN37255 Ապաստան հայցող անձինք – 
2009թ. բողոքի ցույցեր ընդդեմ ընտրությունների – Երկիր վերադարձող անձինք– 
Թեհրանի օդանավակայան–Ընթացակարգեր՝ երկիր ժամանելիս 

http://www.ecoi.net/file_upload/1788_1294672806_irn37255-1.pdf   

(Դիտարկված է 16 հոկտեմբեր, 2014թ.)  

Ծագման երկրի եւ ապաստանի վերաբերյալ տեղեկատվության ուսումնասիրության 
եւ փաստաթղթավորման Ավստրիական կենտրոն (ACCORD) (սեպտեմբեր 2013թ.) 

Իրան. ՏԿԿ ժողովածու  
http://www.refworld.org/docid/522ec5aa4.html   

(Դիտարկված է 16 հոկտեմբեր, 2014թ.)  

Ներգաղթի եւ փախստականների հարցերով Կանադայի խորհուրդ (20 հունվար, 

2014թ.) IRN104730.E  

Իրան. Իշխանությունների վերաբերմունքը հակակառավարական ակտիվիստների՝ 
ներառյալ Իրան վերադարձող անձանց նկատմամբ; կառավարության արտաքին 
վերահսկման հնարավորություններ  (2012-2013))  

http://www.irb-cisr.gc.ca/Eng/ResRec/RirRdi/Pages/index.aspx?doc=455059&pls=1   

(Դիտարկված է 17 հոկտեմբեր 2014թ.)  
 

 

http://www.ecoi.net/file_upload/1788_1294672806_irn37255-1.pdf
http://www.refworld.org/docid/522ec5aa4.html
http://www.irb-cisr.gc.ca/Eng/ResRec/RirRdi/Pages/index.aspx?doc=455059&pls=1

